
Kalaallit Nunaata Aatsitassarsiornermi Aningaasaateqarfia pillugu Inatsisartut Inatsisaata 

allanngortinneqarnera pillugu Inatsisartut Inatsisaat nr,xx,xx,xxx 2017-imeersoq 

(Aningaasaqarnermut Akileraartarnermullu Naalakkersuisoq)  

 

Siumumiit imatut oqaaseqarfigissavarput 

 

2015-imi aalajangiiffigisassatut siunnersuutip suliarineqarnerata kingunerisaanik inatsisissaq 

manna saqqummiunneqarpoq.  

 

Aatsitassarsiornermik aningaasaateqarfimmi aningaasaatinik katersanit pissarsianik atuisoqarsin-

naanissaanut periarfissiinissaq siunertaralugu aatsitassarsiornermik aningaasaateqarfik  pillugu 

inatsimmut allannguutissatut siunnersuummik naalakkersuisut saqqummiussipput. 

 

Aningaasaateqarfiup pilersinneqarnerani siunertaavoq kalaallit nunaata aatsitassarsiornermit 

isertitaasa kalaallit nunaata aningaasaqarnerani pingaarnerit siunissamullu eqqarsaatiginnittumik 

tungaviliisuussasut, siunissami aamma kinguaariinnut iluaqutaasussamik. 

 

Siunnersuutip immikkut siunertarivaattaaq siunissami kinguaariit soqutigisaasa illersorneqarnis-

saat, tassa aningaasaateqarfiup aningaasaataasa pissutini immikkut ittuni taamaallaat tunniunne-

qarsinnaagorlugit, kiisalu taamaaliornikkut aningaasaateqarfiup aningaasaatai ataatsimut isigalugu 

ileqqaarneqassasut nungukkiartuaarnagit taamaattumillu pigaarnerpaalluni aningaasaateqarfiup 

piviusumik nalingata piffissap ingerlanerani ataannarnissaa.  

 

Pingaaruteqarpoq aningaasaateqarfiup aningaasaataasa iluanaaruteqarsinnaanermut periarfissa-

qartitsisumik aaqqissuunnissaa tamannalu aamma inatsisikkut periarfissinniarneqarpoq, aktianut 

pappiaqqanut nalilinnut aammalu ilai illunut aningaasaliissutigineqartassallutik, soorlu tamanna 

inatsisissap saqqummiunneqarnerani oqaaseqaatini nalinginnaasuni takuneqarsinnaasoq. 

 

Aningaasaateqarfiup allaffissornikkut siulersorneqarnikkulu aqunneqarnera eqqarsaatigalugu 

naalakkersuisut aningaasaateqarfimmik aqutsisuupput. 

 

Kalaallit nunaata aatsitassarsiornermik aningaasaateqarfia pillugu inatsit manna saqqummiunne-

qartoq aappassaaneerneqartinnani aningaasaqarnermut akileraartarnermullu ataatsimiititaliamut 

innersuupparput. 

